O IGADI convoca para unha Homenaxe a Fernando Pérez-Barreiro Nolla o proximo 7 de xaneiro.

Escrito por Redaccion @valminorinfo
Xoves, 16 Decembro 2010 11:17

o

ﬁ

O Instituto Galego de Analise e Documentacion Internacional (IGADI), convoca para o venres 7
de xaneiro de 2011, as 20:00 horas no Hotel Bahia de Baiona, un acto civico en memoria de
Fernando Pérez-Barreiro Nolla (Ferrol, 1931-Lancaster, 2010), quen fora membro do Consello
Asesor do IGADI. Fernando Pérez-Barreiro Nolla foi galardoado polo Consello da Xunta de
Galicia coa Medalla Castelao 2009, que premia a obra humana, artistica ou cultural.

Posuidor dunha ampla traxectoria intelectual e no eido da traducién linguistica, en 1972
publicou (Vigo, Galaxia) a primeira traducién galega de Macbeth. Os seus cofiecementos de
chinés, adquiridos nos anos 1980, permitironlle publicar en 1982 (Vigo, Xerais) unha antoloxia
de narrativa curta chinesa moderna, Flores e lefia, sendo as primeiras versiéns directas do
chinés ao galego.

Tameén traduciu Alicia no pais das marabillas e Alicia ao outro lado do espello (Lewis Carroll),
canda a sua dona Teresa Barro, e o primeiro deses titulos valeulle o premio Nacional de
Traducion de Libros Infantis e Xuvenis, a nivel estatal (1985).

Nos anos 1990 impartiu cursos de traducién en universidades inglesas

(Westminster, Thames Walley) e europeas (Granada, Lisboa). En 2005 confeccionou un
Breviario do pensamento clasico chinés co que obtivo o premio Placido Castro de traducion,
ano en que tamén recibiu o Pedrén de Honra.

Participante e animador do Grupo de Traballo Galego de Londres, prestou especial atencién a
dinamizacién do mundo educativo, con iniciativas e reflexions orientadas a fomentar un espirito
critico e creativo.

A sua relacion con Galicia mantivose a través das traducions do inglés ao galego e do seu

labor como membro do consello asesor do IGADI. Tamén escribia con regularidade para
publicacidéns galegas, como A Nosa Terra, Tempos novos ou Tempo exterior.

Foi membro correspondente da Real Academia Galega e integrante da Comisién de accion
exterior do Consello da Cultura Galega. En 2007 foi obxecto dunha homenaxe con motivo do
Dia Internacional da Traducion.

